
ᐊᖏᔪᖅᑲᐅᑏᑦ ᓇᓗᓇᐃᕈᑎᖏᑦ 

ᓄᓇᓕᐸᐅᔭᐃᑦ ᐃᖃᓗᐃᑦ ᐃᒪᕐᒧᑦ ᐱᔪᓐᓇᐅᑖᑕ ᓄᑖᕈᖅᑕᐅᓂᖓᓄᑦ ᐱᔪᒪᓇᓲᑎᓕᐊᖅ 

 

ᓄᓇᓕᐸᐅᔭᐃᑦ ᐃᖃᓗᐃᑦ (ᓯᑎᒃᑯᑦ) ᑐᓂᓯᓯᒪᒻᒪᑕ ᐱᔪᒪᓇᓲᑎᓕᐊᖓᓐᓂᒃ ᐃᒪᕐᒧᑦ ᐱᔪᓐᓇᐅᑖᑕ ᓄᑖᕈᕆᐊᕈᑎᑦᓴᖓᓂᒃ 

ᐃᓛᒃᑰᖓᔪᓕᒃ "ᐃ" ᐃᒪᕐᒧᑦ ᐱᔪᓐᓇᐅᑖ (3AM-IQA0611) ᐱᓪᓗᒍ ᐊᓯᔾᔨᕐᓯᒪᖏᒻᒪᑕ ᐊᑐᖅᑕᐅᖃᑦᑕᕐᓂᕆᔭᖓᓄᑦ ᐅᕙᓘᓐᓃᑦ 

ᐊᑦᑕᖅᑕᐅᕙᑦᑐᓂᒃ ᓴᓂᕐᓂᒃ ᐱᔪᓐᓇᐅᑎᖃᕐᑎᑕᐅᓚᐅᕐᑐᖅ ᑐᒃᓯᕋᐅᑕᐅᓕᕐᒥᒻᒪᑦ ᒫᓐᓇᐅᔪᖅ. ᐱᓪᓗᒋᑦ ᐋᖅᑭᓱᕐᓯᒪᔪᑦ ᐱᔪᓐᓇᐅᑖᓂ, 

ᓄᓇᓕᐸᐅᔭᒃᑯᑦ ᑲᔪᓰᓐᓇᕈᒪᒻᒪᑕ ᐃᒪᐃᑦᑑᔪᑎᒍᑦ: 

 ᐃᒪᕐᒥᒃ ᐊᑐᖃᑦᑕᕐᓂᕗᑦ ᑕᓯᕐᓗᒻᒥᑦ ᐊᖏᓂᖅᐸᐅᔪᓐᓇᕐᑐᒃᑯᑦ 1,100,000 ᒦᑕᐅᓪᓗᒋᑦ3/ᐊᕐᕌᒍᓕᒫᒧᑦ, 

 ᑕᖏᓖᑦ ᓴᓃᑦ ᑲᒪᒋᔭᐅᓂᖏᑦ ᑰᓕᐊᕆᐊᒦᑦᑐᖅᒥᑦ, ᐊᒻᒪᓗ  

 ᐅᐊᑦᑕᑰᓯᓕᕆᓂᐅᑉ ᒥᐊᓂᕆᔭᐅᓂᖓᑕ ᑰᓕᐊᕆᐊᒦᑦᑐᖅ ᐅᐊᑦᑕᑰᓯᕕᒃ ᐊᒻᒪᓗ ᑕᓯᐅᔭᓕᐊᕆᓯᒪᔪᖓᓄᑦ. 

ᐊᑑᑎᑎᓪᓗᒍ ᑭᖑᓪᓕᖅᐹᖑᓚᐅᕐᑐᖅ ᐱᔪᓐᓇᐅᑎ, ᓄᓇᓕᐸᐅᔭᒃᑯᑦ ᐊᔪᐃᓐᓈᖃᓚᐅᕐᑐᑦ ᐊᒻᒪᓗ ᐊᑐᕈᓐᓇᕐᑐᓕᒫᓂᒃ 

ᑲᔪᓯᑎᑦᓯᓇᓱᐊᕐᓂᕐᒧᑦ ᐊᑐᖅᑕᐅᔭᕆᐊᓕᓕᒫᑦ ᒪᓕᑦᑕᐅᓇᓱᐊᕐᓱᑎᒃ ᐱᔪᓐᓇᐅᑎᖃᕐᓂᕐᒧᑦ: 

 ᑕᓯᕐᓘᑉ ᐊᑦᑕᓇᕐᑕᐃᓕᒪᔭᕆᐊᖃᕐᓂᖓ ᕿᒥᕐᕈᔭᐅᓚᐅᓪᓚᐸᓐᓂᖓ ᐱᔭᕇᕐᑕᐅᓚᐅᕐᑐᖅ 2006−ᖑᑎᓪᓗᒍ; 

 ᐊᕙᓗᓕᐅᑉ ᐊᑦᑕᕐᓇᖅᑕᐃᓕᔭᕆᐊᖃᕐᓂᖓᑕ ᕿᒥᕐᕈᔭᐅᓂᖓ ᑲᒪᒋᔭᐅᕙᓚᐅᕐᑐᑦ 2009, 2010, 2011, 2012; 

 ᓴᓇᔭᕆᐊᓕᓕᒫᑦ ᓴᓇᔭᐅᕙᓚᐅᕐᑐᑦ ᐊᑐᓕᖁᔨᔾᔪᑎᒃᑯᑦ: 

o ᐊᖅᑲᐅᒪᔭᕋᕐᓂᒃᑯᑦ ᕿᒥᕐᕈᔭᐅᓂᖓ ᐱᔭᕇᕐᑕᐅᓚᐅᕐᑐᖅ 2010,  

o ᐊᕙᓗᐊᑕ ᓴᒡᒐᑦᑕᐅᓂᖓᓄᑦ ᐋᖅᑭᓱᕐᓯᒪᔪᒃᑯᑦ ᐱᔭᕇᕐᑕᐅᓚᐅᕐᑐᖅ 2011−ᒥᒃ ᐋᖅᑭᒋᐊᖁᓪᓗᒋᑦ 

ᐃᕐᖓᕐᓂᕆᔭᖏᑦ ᖃᐅᔨᔭᐅᓂᑰᔪᑦ 2009−ᖑᑎᓪᓗᒍ ᐊᑦᑕᕐᓇᖏᒃᑲᓗᐊᕐᒪᖔᑕᓗ ᖃᐅᔨᓴᕐᑕᐅᓪᓗᑎᒃ, 

o ᐊᐅᓚᑦᓯᔾᔪᑎᓄᑦ ᐊᑦᑕᓇᕐᑕᐃᓕᓂᕐᒧᓪᓗ ᐊᑐᐊᒐᖏᑦ, ᑎᑎᕋᖅᐸᓪᓕᐊᖃᑦᑕᕆᐊᓖᓪᓗ ᐊᒻᒪᓗ 

ᑎᑎᕋᖁᑎᒋᓂᐊᕐᑕᕗᑦ ᑐᖅᑯᕐᓯᒪᐅᑎᖏᑦ ᓄᑖᕈᕆᐊᕐᑕᐅᓪᓗᑎᒃ 2011−ᖑᑎᓪᓗᒍ,  

o ᑕᓯᕐᓗᒻᒧᑦ ᑐᐊᕕᕐᓇᖅᑐᓕᕆᔾᔪᑎᒃᑯᑦ ᐊᑦᑕᓇᕐᑐᖃᕋᔭᕐᐸᑦ ᐸᕐᓇᐅᑎᖃᕐᐸᒌᕐᓂᖅ ᐱᓕᕆᐊᖑᓇᓱᐊᕐᑐᖅ ᓱᓕ 

ᐊᒻᒪᓗ ᐱᔭᕇᕐᓂᐊᖅᑐᒋᔪᑦ 2013−ᖑᓕᕐᐸᑦ, ᐊᒻᒪᓗ 

o ᐅᐊᓐᓇᖓᑕ ᐊᕙᓗᖓ ᓴᓇᔭᐅᒋᐊᒃᑲᓐᓂᕈᑎᒃᑯᑦ ᐱᔭᕇᕐᓂᐊᕐᑐᒋᔭᐅᔪᖅ 2012−ᒥᒃ ᐋᖅᑭᒃᑕᐅᖁᓪᓗᒋᑦ 

ᐊᑦᑐᐊᔾᔪᑎᓖᑦ 2011−ᖑᑎᓪᓗᒍ ᐊᑦᑕᕐᓇᐃᔭᖁᔭᐅᓯᒪᓂᑰᔪᓂᒃ ᐊᑐᓕᖁᔨᔾᔪᑎᒃᑯᑦ; 

 ᐊᕙᓗᓕᕐᓯᒪᔪᐊᓄᑦ ᐊᑦᑕᓇᕐᑕᐃᓕᓂᕐᒧᑦ ᕿᒥᕐᕈᓂᐅᓚᐅᕐᑐᖅ ᑭᓈᓗᓐᓄᑦ ᑕᓯᐅᔭᓕᐊᕆᓯᒪᔪᖓᓂᒃ ᐱᔭᕇᕐᑕᐅᓚᐅᕐᑐᑦ 

2006, 2009, 2011; 

 ᓴᓇᒪᓂᖓᑕ ᓇᓗᓇᐃᔭᐅᑎᖏᑦ 2005−ᒧᑦ ᐱᖃᑖᒎᖓᔪᖅ ᒪᕐᓗᑰᑉ ᑲᒪᒋᔭᐅᔾᔪᑎᖏᑕ ᓴᓇᒪᓂᖓ ᐱᔭᕇᕐᑕᐅᓚᐅᕐᑐᖅ 

2011−ᒥᒃ ᖃᓄᑎᒋ ᓴᓇᔭᕆᐊᖃᕐᓂᐊᕐᒪᖔᑕ ᐱᔭᒃᓴᓕᐊᖑᓂᐊᕐᑐᑦ ᐋᖅᑭᒋᐊᕈᑕᐅᓂᐊᕐᑐᓂᒃ ᐱᔭᕆᐊᖃᕐᓂᕆᔭᕗᑦ 

ᒪᓕᓪᓗᒋᑦ ᐊᒻᒪᓗ ᒪᓕᑦᑕᐅᕙᓐᓂᐊᕐᑐᑦ ᐱᔭᕆᐊᖃᕐᑕᖏᑎᒍᑦ;  

 ᑮᓇᐅᔭᖃᕐᑎᑕᐅᔪᒪᓂᕐᒧᑦ ᑐᑦᓯᕋᐅᑎᓕᐅᕐᓯᒪᓕᕐᑐᒍᑦ ᐱᔭᕆᐊᖃᕐᓂᖅᐸᐅᔪᓂᒃ ᐋᖅᑭᓱᕐᓯᒪᓂᖓᓅᖓᔪᓂᒃ ᐱᓕᕆᐊᒃᓴᑎᒍᑦ 

ᑐᓂᔭᐅᓯᒪᓕᕐᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ (ᐱᖃᓯᐅᔾᔨᓯᒪᔪᑦ ᐱᐅᓯᒋᐊᕐᑕᐅᔾᔪᑎᖏᓐᓂᒃ ᐅᐊᑦᑕᑰᓯᕕᐅᑉ ᑲᒪᒋᔭᐅᕕᖓᑕ 

ᐱᖃᑖᓄᑦ ᒪᕐᓗᑰᓯᕕᖓᑕ, ᒫᓐᓇᐅᔪᒃᑯᑦ ᖁᐊᕐᑎᑕᐅᓯᒪᒻᒪᑕ ᑮᓇᐅᔭᑭᒃᓴᕐᓂᕐᒧᑦ); 

 ᑭᓈᓗᓐᓄᑦ ᑯᕕᓯᕕᖓᑕ 1 ᐊᒻᒪᓗ 2 ᐱᔭᕇᕐᑕᐅᓚᐅᕐᑐᑦ ᓴᓇᔭᐅᒋᐊᕐᓂᖏᓐᓄᑦ 2006−ᖑᑎᓪᓗᒍ ᐊᒻᒪᓗ 2011−ᒥᒃ,  

 ᐃᒪᕐᒧᑦ ᒥᐊᓂᕐᓯᓂᕐᒧᑦ ᐱᐅᓯᒋᐊᕈᑎᖏᓐᓄᑦ ᑰᓕᐊᕆᐊᒦᑦᑐᒧᑦ ᐱᔭᕇᕐᑕᐅᓚᐅᕐᑐᑦ 2006−ᒥᒃ ᐊᒻᒪᓗ 2011; 

 ᐃᒪᕐᒧᑦ ᒥᐊᓂᕐᓯᓂᕐᒧᑦ ᑲᒪᒋᔭᐅᓂᐊᑕᓗ ᓇᓖᕌᕈᑎᖏᑕ ᐅᓂᒃᑳᓕᐊᖏᑦ ᐱᔭᕇᕐᑕᐅᓚᐅᕐᑐᑦ 2011−ᖑᑎᓪᓗᒍ; 

 ᑭᓈᓗᓐᓄᑦ ᒪᕐᓗᑰᓯᖏᑕ ᒥᐊᓂᕆᔭᐅᓂᖓᓄᑦ ᐃᒍᓇᖅᓰᖃᕐᑕᕐᓂᕐᒧᑦ ᑲᒪᒋᔭᐅᓂᖓ ᐊᑐᖅᑕᐅᓚᐅᕐᑐᖅ 2006−ᖑᑎᓪᓗᒍ; 

ᐊᒻᒪᓗ 

 ᒪᕐᓗᑰᓯᖏᑕ ᒥᐊᓂᕆᔭᐅᓂᖓᓄᑦ ᐊᐅᓚᑦᓯᓂᒃᑯᑦ ᐊᒻᒪᓗ ᒥᐊᓂᕆᔭᐅᓂᖓᓄᑦ ᐊᑐᐊᒐᖁᑎᖏᑦ ᐱᔭᕇᕐᑕᐅᓚᐅᕐᑐᑦ 

2006−ᒥᒃ. 

ᓯᕗᒻᒧᐊᒍᑕᐅᑎᓪᓗᒍ, ᓄᓇᓕᐸᐅᔭᒃᑯᑦ ᐊᔪᐃᓐᓈᖃᕈᒪᕗᑦ ᑲᔪᓰᓐᓇᕐᑎᑕᐅᓂᖏᑕ ᐱᔭᒃᓴᐅᔪᑦ ᒪᓕᑦᑕᐅᑎᑕᐅᓇᓱᐊᕐᑎᓪᓗᒋᑦ. 

ᒫᓐᓇᐅᔪᖅ, ᒪᑯᐊ ᑲᒪᒋᔭᐅᓇᓱᐊᕐᑐᑦ ᑲᔪᓯᑎᑕᐅᓇᓱᐊᕐᓂᒃᑯᑦ: 

 



 ᐃᖃᓗᓐᓂ ᓴᓃᑦ ᒥᐊᓂᕆᔭᐅᓂᖏᑕ ᑲᒪᒋᔭᐅᔪᓄᑦ, ᐱᖃᓯᐅᔾᔨᕗᑦ: 

o ᓴᖅᑮᓇᓱᐊᕐᓂᕐᒧᑦ ᓄᑖᒥᒃ ᑕᖏᓖᑦ ᓴᓃᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᖓᓂᒃ, 

o ᕿᓂᕋᓱᐊᕐᓂᖅ ᓄᑖᒥᒃ ᑕᖏᓖᑦ ᓴᓃᑦ ᒥᐊᓂᕆᔭᐅᔾᔪᑎᒃᑯᑦ ᐃᓂᒃᓴᖓᓂᒃ, ᐊᒻᒪᓗ 

o ᓴᖅᑮᓇᓱᐊᕐᓂᒃᑯᑦ ᖁᔭᓈᕐᑕᐅᕙᓪᓕᐊᔾᔪᑎᖏᓐᓄᑦ ᐸᕐᓇᐅᑎᖏᑦ ᑰᓕᐊᕆᐊᒦᑦᑐᒧᑦ ᐊᑦᑕᕐᕕᖓᑕ; 

 ᓴᖅᑮᓂᕐᒥᒃ ᑕᓯᕐᓘᑉ ᐊᕙᓗᐊᑕ ᑐᐊᕕᕐᓇᖅᑐᓕᕆᔾᔪᑎᒃᑯᑦ ᐸᕐᓇᐅᑎᖏᓐᓂᒃ (ᐱᔭᕇᕐᑕᐅᓂᐊᕐᑐᓂᒃ ᐱᒋᐊᕐᓂᖅᐸᓯᐊᒍᑦ 

2013−ᖑᓕᖅᐸᑦ); 

 ᓴᖅᑭᑎᑦᓯᓂᒃᑯᑦ ᐃᒪᖓᑕ ᓇᓕᖅᑲᕇᒋᐊᖃᕐᓂᖓᓄᑦ (ᓴᓇᒋᐊᕐᑎᑦᓯᓂᖅ ᑐᓐᓂᐅᑕᐅᓗᓂ ᐅᑐᐱᕆ 2012−ᒥᒃ); ᐊᒻᒪᓗ 

 ᓴᖅᑮᓂᒃᑯᑦ ᐃᒪᖃᕐᕕᒋᒃᑲᓐᓂᕈᓐᓇᑕᑦᑎᓐᓂᒃ ᓇᑭᐅᔪᓐᓇᕐᒪᖔᑦ ᐸᕐᓇᐅᑎᖃᕐᓂᒃᑯᑦ ᐊᒻᒪᓗ ᐱᒋᐊᕐᓴᐅᑎᒋᓂᐊᕐᑕᖏᑕ 

ᓴᓇᒪᓂᖓᓂᒃ (ᓴᓇᑎᑦᓯᓂᕐᒧᑦ ᑐᓐᓂᐅᑕᐅᓗᓂ ᐅᑐᐱᕆ 2012−ᒥᒃ). 

ᓇᓗᓇᐃᕐᓯᒪᔪᑦ ᖁᓛᓂ, ᓄᓇᓕᐸᐅᔭᒃᑯᑦ ᒫᓐᓇᐅᔪᒥᒃ ᐸᕐᓇᐅᑎᓕᕆᓕᕐᒪᑕ ᓄᑖᒧᑦ ᑕᖏᓖᑦ ᓴᓃᒃ ᒥᐊᓂᕆᔭᐅᔾᔪᑎᖏᓐᓂᒃ 

ᐃᓪᓗᖁᑎᑖᕋᓱᐊᕐᓂᕐᒧᑦ ᐊᒻᒪᓗ ᐃᒪᖃᕐᕕᒋᒃᑲᓐᓂᕈᓐᓇᕐᑕᑦᑎᓐᓂᒃ ᕿᓂᕋᓱᐊᕐᓂᕐᒧᑦ. ᑐᓴᐅᒪᐅᑎᖏᑦ ᐋᖅᑭᒌᓱᖓᕐᐸᑕ, 

ᓄᓇᓕᐸᐅᔭᒃᑯᑦ ᑐᓂᓯᔪᒪᓂᐊᕐᒪᑕ ᓈᒪᓕᕐᐸᑕ ᐱᔪᒪᓇᓲᑎᓕᐊᕆᔭᕗᑦ ᐃᒪᕐᒧᑦ ᐱᔪᓐᓇᐅᑎᒧᑦ ᐋᖅᑭᒋᐊᕈᑎᖏᑎᒍᑦ.   

 

 


